
Die neijscht Idee - sisch biirewaich
war iberlegt sich denn au son e Saich?
dDradmmli wurde us dr Stadt verbannt
mir finde das scho allerhand

machet doch au grad d Laade zue

denn gann die Griene andlig Rueh.

Sii duet schutte, 4ar duet danze

aas fliegt laider uff e Ranze

me waiss nimm gnau, ob Frau, ob Maa
au e «aas» soll syy Bezeichnig haa

doch ob Queer, ob Frau oder doch e Maa

das gsehsch speeter im Skelett denn aa.

DNotfallstazioon plazzt us de Neet

mir saage das jezz ganz diskreet
dPazidnte hueschte und dien schnudere
si gorbse und si pfludere

arnschthaft grangg isch deert

fascht kaine

ihr wisset sicher, was mr maine.

-

zBasel duet die kantonal Verwaltig
jeerlig waggse und zwar gwaltig.
Will me numme no delegiere duet
Kaim me sSchaffe ligt im Bluet
mien standig neiji Stelle aane ...

Saaget uns - wo fiehrt das aane?

Wenn ebber Granggi pfladge duet
bruuchts Empathyy, manggmool au Muet
es bruucht Geduld und au vyyl Kraft
damit me alles zadmme schafft

jezz muess me das

numme no eschtimiere

und entsprachend honoriere ...

sUSB kauft sClaraspittel

samt Baasestiil und wysse Kittel

scho glyy wird dr Neubau ad acta gleggt
Abdailige warde zammegleggt

ob guet, ob schlacht - mir wardes gsee

aber sBasler Claarli isch niene mee.

